
NODIADAU'R CYFARFOD SJR-06-04 (p.11)

Y PWYLLGOR CYFIAWNDER CYMDEITHASOL AC ADFYWIO

Dyddiad: DYDD IAU, 4 MAWRTH 2004

Amser: 2.00pm – 3.25pm

Lleoliad: YSTAFELL BWYLLGORA 5, CYNULLIAD CENEDLAETHOL CYMRU

Yn Bresennol:

Aelodau 

Janice Gregory (Cadeirydd) Ogwr

William Graham Dwyrain De Cymru

Mark Isherwood Gogledd Cymru

Rhodri Glyn Thomas Dwyrain Caerfyrddin a Dinefwr

Leanne Wood Canol De Cymru

Yn bresennol

Graham Winter Gwasanaeth Ymchwil yr Aelodau

Stephen Boyce Gwasanaeth Ymchwil yr Aelodau

Ysgrifenyddiaeth

Roger Chaffey Clerc

Claire Griffiths Dirprwy Glerc

2.00pm tan 2.55pm

Eitem 1: Cyflwyniad, ymddiheuriadau, eilyddion a datgan buddiannau 



1.  Croesawodd y Cadeirydd bawb i'r cyfarfod. 
2.  Daeth ymddiheuriadau i law oddi wrth Peter Black, Edwina Hart, Huw Lewis, Sandy 

Mewies, Catherine Thomas a Nigel Appleton (y Cynghorydd Arbenigol). Nid oedd 
unrhyw ddatganiadau buddiant.

Eitem 2: Adroddiadau ynghylch Ymweliadau Diweddar 

SJR-04-04(p.1) SJR-04-04(p.2) SJR-04-04(p.3)

1.  Cyfeiriodd y Cadeirydd at adroddiadau'r ymweliadau a gynhaliwyd hyd yma fel rhan o'r 
adolygiad polisi a gofynnodd i'r aelodau priodol roi braslun byr o'r ymweliadau. 

2.  Gofal a Thrwsio, Caerffili - SJR-04-04(p.1) Cyflwynodd Leanne Wood yr adroddiad 
hwn yn sgil yr ymweliad ar 12 Chwefror. Roedd William Graham a Roger Chaffey yn 
bresennol hefyd.

3.  Help and Care, Bournemouth - SJR-04-04(p.2) Cyflwynodd William Graham yr 
adroddiad hwn yn sgil yr ymweliad ar 23 Chwefror. Roedd Nigel Appleton, Roger 
Chaffey a Graham Winter yn bresennol hefyd.

4.  Plas y Môr, Porth Tywyn a Llys y Werin, Gorseinon - SJR-04-04(p.3) Cyflwynodd 
Rhodri Glyn Thomas yr adroddiad hwn yn sgil yr ymweliad ar 27 Chwefror. Roedd 
Catherine Thomas, Stephen Boyce a Daniel Collier yn bresennol hefyd.

5.  Gofynnodd y Cadeirydd i'r Aelodau gytuno eu bod yn fodlon â'r adroddiadau hyn ac y 
caent eu hychwanegu at y dystiolaeth ar gyfer yr Adolygiad Polisi. Ychwanegodd ei bod 
yn bwriadu cyflwyno'r adroddiadau fel "papurau i'w nodi" yn y cyfarfod nesaf er mwyn 
iddynt fod ar gael yn gyhoeddus. Cytunodd yr Aelodau.

Eitem 3: Adolygiad Polisi: Ystyried materion sy’n dod i'r amlwg

SJR-04-04(p.4)

3.1 Cyflwynodd y Cadeirydd y papur. Roedd yn crynhoi'r materion allweddol a godwyd wrth 
ymgynghori ynghylch yr adolygiad, ynghyd â'r ffyrdd posibl o fynd i'r afael â'r materion hynny. 
Gofynnodd y Cadeirydd i'r Aelodau gytuno ar y materion a nodwyd, a rhoddodd gyfle iddynt awgrymu 
unrhyw faterion eraill a allai fod yn briodol. Cytunodd yr Aelodau ar y materion a nodwyd.

3.2 Gofynnodd y Cadeirydd am sylwadau ar wahanol rannau'r adroddiad.

Tai Gwarchod 

●     Yn gynharach yn ystod yr wythnos, mynegwyd pryder ynghylch y problemau y mae ymgeisydd 
am ganiatâd cynllunio yn eu hwynebu, a hynny mewn perthynas â chais am ganiatâd oddi wrth 
awdurdod lleol ar gyfer tai gwarchod a gofal. Gofynnwyd sut y gallai'r Cynulliad Cenedlaethol 



helpu a sicrhau ei fod yn rhannu gwybodaeth am y materion hyn â'r awdurdodau lleol. 
●     Nodwyd bod yn rhaid i'r Cynulliad Cenedlaethol sicrhau bod pwyllgorau cynllunio yn 

ymwybodol o'r ystyriaethau sy'n ymwneud â cheisiadau ar gyfer tai gwarchod a bod y canllawiau 
cynllunio yn adlewyrchu'r angen. 

●     Nodwyd bod y Nodiadau Cyngor Technegol (TAN) yn cael eu diweddaru yn rheolaidd ac efallai 
y byddai modd diwygio'r Nodyn perthnasol er mwyn ymgorffori'r mater a godwyd.

●     Rhaid i'r Awdurdodau Lleol sicrhau eu bod yn cynnig yr holl wasanaethau cymorth sydd ar gael 
er mwyn helpu pobl i aros yn eu cartrefi, a hynny gan fod yr adolygiad yn dangos bod pobl am 
aros yn eu cartrefi eu hunain.

●     Trafodwyd p'run a oedd gwasanaethau eiriolaeth meddygol ar gael i bobl a chefnogodd yr 
Aelodau yr awgrym y byddai gwasanaeth o'r fath o fudd i bobl hy^n ac y byddai hefyd yn lleihau 
gwastraff yn y GIG yn y tymor hir. 

Pwynt Gweithredu

●     Gwasanaeth Ymchwil yr Aelodau i ddarparu gwybodaeth ynghylch cynlluniau peilot a fu'n 
ystyried gwasanaethau eiriolaeth iechyd

Gofal Preswyl a Gofal yn y Cartref

●     Mynegwyd pryderon ynghylch cau gwelyau i henoed bregus eu meddwl (EMI) yn y Gogledd.
●     Awgrymwyd y dylid annog dull aml-asiantaeth integredig o ddarparu'r holl wasanaethau sydd ar 

gael ac y dylid cynnwys y gallu i gynnig cyngor ynghylch nifer o wahanol faterion. Tybiwyd y 
byddai hynny o fudd i bobl hy^n ac y gallai hefyd atal dyblygu.

●     Cyn i bobl wneud cais am ofal preswyl, awgrymwyd y dylai'r gwasanaethau cymdeithasol 
ymweld â hwy, asesu eu hanghenion yn llawn ac egluro'r opsiynau a'r gwahanol fathau o 
gymorth sydd ar gael iddynt. Nodwyd bod rhai awdurdodau lleol eisoes yn gwneud hyn a 
thybiwyd y dylid rhannu'r arfer da hwn.

●     Tynnwyd sylw at y gwahanol gyfraddau a delir am ofal preswyl a ddarperir gan yr awdurdodau 
lleol ac am ofal preswyl preifat. Awgrymwyd y dylid cysoni'r rhain.

●     Nodwyd bod llefydd gwag mewn nifer o gartrefi preifat a bod hynny yn ei dro yn peri iddynt 
orfod cau oherwydd nad yw eu holl gostau yn cael eu talu. Nodwyd pryder ynghylch colli 
gwelyau preswyl.

●     Nodwyd pryderon ynghylch unigolion y mae arnynt angen gwasanaethau oddi wrth yr 
awdurdodau lleol ac oddi wrth yr awdurdodau iechyd. Nodwyd pryderon hefyd ynghylch 
problemau sydd wedi codi yn y gorffennol pan fo anghytuno mewnol ynghylch pa awdurdod sy'n 
talu am y gofal. Mewn achosion o'r fath, cafodd anghenion yr unigolion eu hanghofio tra bod yr 
awdurdodau yn dadlau ynghylch materion ariannol. Ni ddylai hyn ddigwydd. Awgrymwyd nodi 
yn yr adroddiad na ddylid penderfynu ynghylch y math o ofal a gynigir am resymau ariannol yn 
unig, ond y dylid ystyried angen hefyd.

Pwynt Gweithredu



●     Gwasanaeth Ymchwil yr Aelodau i chwilio am dystiolaeth o benderfyniadau ynghylch gofal a 
wnaed ar sail cost yn hytrach nag anghenion gofal.

Gwaith addasu a thrwsio

●     Sylweddoli bod cost yn ffactor bwysig ond yn aml mae ar bobl angen rhywbeth syml megis 
canllaw. Er hyn, cynhelir asesiadau sy'n awgrymu bod angen gwneud llawer mwy o waith ac mae 
hynny wrth reswm yn effeithio ar gyllidebau'r awdurdodau lleol.

●     Tybiwyd bod y system yn anhyblyg o ran ystyried angen ac y dylid defnyddio system fwy dynol 
yn hytrach na gweithdrefnau pendant.

●     Mae problemau'n codi hefyd pan fo pobl yn anffodus yn marw ar ôl i'w tai gael eu haddasu. 
Mae'r addasiadau yn atgoffa aelodau'r teulu o'r person a fu farw ac yn peri gofid iddynt. Yn 
ogystal, byddai modd ailgylchu'r addasiadau.

●     Awgrymwyd sefydlu nifer o storfeydd rhanbarthol er mwyn storio'r eitemau a ddefnyddiwyd a'u 
hailgylchu yn yr ardal. I ategu hynny, awgrymwyd y dylid ystyried rhoi cymorth grant i sefydliad 
er mwyn cynnig y gwasanaeth hwn.

Pwynt Gweithredu

●     Gwasanaeth Ymchwil yr Aelodau i ddarparu manylion cynlluniau peilot/prosiectau a gynhaliwyd 
er mwyn sicrhau bod addasiadau yn cael eu defnyddio yn y ffordd orau, ac i roi manylion 
cofrestri tai a addaswyd.

Rhyddhau Ecwiti

●     Nodwyd bod Cyngor y Benthycwyr Morgeisi yn awgrymu y byddai corff cyfryngol yn dymuno 
rhoi "cyllid di-elw" nid yn unig i bobl hy^n ond hefyd i berchnogion eraill sy'n preswylio yn eu 
cartrefi ac sydd ar incwm isel.

●     Tybiwyd bod y trothwy isaf, sef £25k, yn peri problem fawr oherwydd dim ond swm bach o arian 
sydd ei angen ar lawer o bobl er mwyn atgyweirio eu cartrefi. Mae cysyniad y genhedlaeth honno 
o fod "mewn dyled" hefyd yn berthnasol.

●     Awgrymwyd y gallai'r cynllun fod yn fwy hyblyg o ran y symiau a ryddheir. Er hyn, nodwyd bod 
y broses o ryddhau symiau bach a mawr yr un mor llafurus a bod y trefniadau felly'n rhy gostus.

●     Nodwyd bod gwerth llawer o dai Cymru islaw'r trothwy o £25k, felly ni fyddai pobl yn gymwys 
ar gyfer y cynllun.

●     Trafodwyd gwerthu tai i dalu am ofal preswyl. O wario symiau bach o arian ar dai er mwyn 
galluogi pobl i aros ynddynt, tybiwyd y byddai o fudd i'r bobl eu hunain ac y byddai'n arbed arian 
cyhoeddus.

●     Os oes raid i berson/bobl adael ei gartref/eu cartref er mwyn cael gofal preswyl, nodwyd bod yr 
awdurdod lleol yn rhoi arwystl cyfreithiol ar y cartref (heb log) tan fod y cartref yn cael ei 



werthu. Efallai y gellir pwyso a mesur hyn fel opsiwn arall yn lle rhyddhau ecwiti.
●     Bu'r Aelodau yn trafod y posibilrwydd y gallai'r Undebau Credyd gynnig benthyciadau bach i 

bobl er mwyn iddynt wella eu cartrefi. Un rhwystr rhag gwneud hyn yw'r ffaith na fyddai'r 
Undebau Credyd yn derbyn unrhyw ad-daliadau tan fod yr eiddo wedi'i werthu. Nodwyd bod yr 
Undebau Credyd yn gyndyn i fentro i'r farchnad hon oherwydd bod nifer ohonynt newydd gael 
eu sefydlu.

●     Cyfeiriwyd at achosion lle y cafodd pobl sy'n cael gofal preswyl eu symud i gartrefi â chostau 
gofal is ar ôl i'w cyfalaf ddod i ben. Awgrymwyd cyflwyno "taliad ychwanegol" oddi wrth 
aelodau'r teulu er mwyn talu unrhyw gostau sy'n weddill, a hynny er mwyn galluogi'r bobl i aros 
yn y lleoliadau gwreiddiol.

●     Nodwyd ymgyrch Ken Mack yn y Gogledd sy'n galw ar i hawliau pobl hy^n sy'n cael gofal 
preswyl gael eu cydnabod.

●     Trafodwyd darparu ystafelloedd priodol mewn cartrefi preswyl er mwyn cynnal angladdau. Mae 
llawer o bobl yn byw mewn sefydliadau o'r fath am gyfnodau hir ac yn teimlo mai'r sefydliadau 
hynny yw eu cartrefi yn y pen draw. Mae'n ddyletswydd ar y gymdeithas i sicrhau bod modd 
cynnal gwasanaethau angladdol mewn cartrefi er mwyn rhoi cyfle i'r preswylwyr dalu teyrnged 
i'r bobl sydd wedi marw. Dylid ystyried hyn wrth adeiladu cartrefi newydd.

Pwynt Gweithredu

●     Gwasanaeth Ymchwil yr Aelodau i ddarparu gwybodaeth ynghylch corff cyfryngol arfaethedig ar 
gyfer rhyddhau ecwiti yng Nghymru, gan gynnwys darparu gwybodaeth am gynllun tebyg yn 
Birmingham ac unrhyw wybodaeth am arferion o'r fath yn Iwerddon.

  

3.  Wrth grynhoi, dywedodd y Cadeirydd ei bod yn edrych ymlaen i'r wybodaeth oddi wrth 
Wasanaeth Ymchwil yr Aelodau ddod i law. Dywedodd wrth yr Aelodau y byddai 
adroddiad ynghylch y cyfarfod yn cael ei baratoi a'i ddosbarthu ac y byddai papur sy'n 
cynnwys yr argymhellion drafft yn cael ei baratoi erbyn y cyfarfod ar 31 Mawrth.

4.  Cynigiodd y Cadeirydd y byddai'r Clerc yn paratoi adroddiad drafft yn ystod toriad y Pasg 
pe bai'r Aelodau yn cytuno ar hynny. Dywedodd y câi'r adroddiad drafft ei drafod yn y 
cyfarfod ychwanegol arfaethedig ar 29 Ebrill. Cytunodd yr Aelodau.

 

 

Ysgrifenyddiaeth y Pwyllgor

Mawrth 2004

